
ᒧᔥᑭᓀᐱᐃᑫᐧᐃᓐ

ᐊᔾᑦᕈ ᐧᐊᓐ ᐃᔥᑯᑌᐧᐃᔭᑉ ᑭᐧᐁᑎᓄᒃ ᑕᔑᑫᐧᐃᓇᓐ ᑲᐅᒋ ᑎᐯᓐᑕᒧᐧᐊᒡ ᑭᑲᐧᑫᐧᑌᐧᐊᒃ (“Remotes”) 
ᒣᐧᑲ ᐊᐱ ᒥᑭᓯᐧᐃᑭᓯᔅ 1, 2011 ᑭᐃᔑ ᑲᐧᑫᐧᑌᐧᐊᒃ ᐅᓐᑌᕆᐅ ᐃᔥᑯᑌᐧᐃᔭᑉ ᑲᐃᔑᐊᐱᑕᒪᑫᐧᐊᒡ 
ᑲᐃᔑᐊᐸᑕᒃ ᐸᑫᐱᐃᑲᓐ 74 ᐅᓐᑌᕆᐅ ᐃᔥᑯᑌᐧᐃᔭᑉ ᑲᐃᔑ ᐊᐱᑕᒪᑫᐧᐊᒡ ᑲᐃᓇᑯᓂᑲᑌᒃ, 1998, (the 
“Act”) ᐁᑭᑲᐧᑫᐧᑌᒡ ᒋᒥᓂᑯᒡ ᑲᐊᐱᑕᒪᑫᐧᐊᒡ ᐁᐧᐃᒥᓄᐱᐊᒧᐧᐊᒡ ᐅᑕᓄᑭᐧᐃ ᒪᓯᓇᐃᑲᓀᓯᒥᐧᐊ ᒋᐅᒋ 
ᐊᓐᒋᓭᒋᑲᑌᓯᓄᑭᓐ ᐸᑫᐱᐃᑲᓇᓐ 2.7.1.2; 2.7.2; 2.8.1; 4.2.2.3; 4.2.3.1(a); 6.1.2.1; 6.1.2.2 ᑲᔦ 
7.10 ᑲᐃᔑᐱᒥᐊᓄᑲᑌᒃ ᐃᔥᑯᑌᐧᐃᔭᑉ (the “DSC”).  

ᐅᐅᐧᐁ ᒧᔥᑭᓀᐱᐃᑫᐧᐃᓐ ᐅᑲᐅᓀᓐᑕᓇᐧᐊ ᑲᐅᑭᒪᐧᐃᔥᑲᒧᐧᐊᒡ, ᐅᔥᑭᐊᓄᑭᐧᐃᓇᓐ ᑲᑭᐅᓇᐸᒥᐧᑕ ᒋᐸᒥᓇᒧᐧᐊᒡ 
ᑲᐃᔑᑭᑭᓇᐧᐊᒋᐱᐃᑲᑌᒃ ᐸᑫᐱᐃᑲᓂᒃ 6 ᐅᓇᑯᓂᑫᐧᐃᓂᒃ. ᐅᑯᐧᐁ ᑲᐅᑭᒪᐧᐃᔥᑲᒧᐧᐊᒡ, ᐅᔥᑭᐊᓄᑭᐧᐃᓇᓐ 
ᑲᐧᐃᓐ ᐧᐃᓇᐧᐊ ᐃᐧᓇᓱᓯᐧᐊᒃ ᒋᐅᓀᓐᑕᒧᐧᐊᒡ ᑫᐃᓇᑭᓐᑕᒪᑫᓇᓂᐧᐊᒃ ᐊᐱ ᑲᐅᓀᓐᑕᐧᑲᒃ ᐅᐅᐧᐁ 
ᒧᔥᑭᓀᐱᐃᑫᐧᐃᓐ.

ᑲᐳᑕᒥᓭᑭᓐ ᑎᐸᐃᑫᐧᐃᓇᓐ ᑫᐃᔑᐱᒥᓂᔕᐃᑲᑌᑭᓐ: ᐸᑫᐱᐃᑲᓇᓐ 2.7.1.2 ᑲᔦ 2.7.2 
ᑲᐃᔑᐱᒥᐊᓄᑲᑌᒃ ᐃᔥᑯᑌᐧᐃᔭᑉ

ᐸᑫᐱᐃᑲᓇᓐ 2.7.1.2 ᑲᔦ 2.7.2 ᑲᐃᔑᐱᒥᐊᓄᑲᑌᒃ ᐃᔥᑯᑌᐧᐃᔭᑉ ᑭᐅᔑᓯᒋᑲᑌᐧᐊᓐ ᒋᐅᒋ ᐊᓄᑲᑌᑭᓐ 
ᑲᐳᑕᒥᓭᑭᓐ ᑎᐸᐃᑫᐧᐃᓇᓐ  – ᑕᐱᔥᑯ ᑎᐸᐃᑫᐧᐃ ᓇᑯᒥᑎᐧᐃᓇᓐ ᒋᐅᒋᐧᐃᑐᑲᑯᐧᐊᒡ ᐊᐱᒋ ᑲᔓᓂᔭᑫᓯᐧᑲ 
ᒋᐱᒥᑎᐸᐊᒧᐧᐊᒡ ᐅᒪᓯᓇᐃᑫᐧᐃᓂᐧᐊ.  

ᐸᑫᐱᐃᑲᓐ 2.7.1.2 ᐊᓐᑕᐧᐁᑕᑯᓯ ᒋᐸᑫᑎᐸᐊᒃ ᐊᑯᓇᒃ 15% ᒥᓂᑯᒃ ᑲᑭᐃᔑ ᒪᐧᐊᓐᑐᓭᓂᑭᐸᓐ 
ᑲᑭᐳᑕᒥᑎᐸᐊᒃ ᐅᒪᓯᓇᐃᑫᐧᐃᓇᓐ ᒣᐧᑲ ᐊᐱᓐ ᐁᐅᑕᐱᓇᒃ ᐱᒥᑎᐸᐃᑫᐃᑯᐧᐃᓂ.

ᐸᑫᐱᐃᑲᓐ 2.7.2 ᐧᐃᓐᒋᑫᒪᑲᓐ ᐊᓂᓐ ᐊᐱ ᑫᐊᓐᑕᐧᐁᓐᑕᑯᓯᒡ ᐧᐊᐊ ᑲᐱᒥᑎᐸᐊᒃ ᐃᔥᑯᑌᓂ ᒋᐃᔑᐱᒥ 
ᑎᐸᐊᒃ ᐅᒪᓯᓇᐃᑫᐧᐃᓐ ᐱᓂᔥ ᒋᐊᓂᑲᐧᑫ ᑭᔑᑎᐸᐊᑭᓐ, ᐃᐃᒪ:
(a) ᑲᓇᑫ ᓇᓄᑭᓯᔅ, ᑲᐃᔑᑲᓇᐧᐊᐸᓐᒋᑲᑌᒃ ᒥᓂᑯᒃ ᑲᒪᓯᓇᐃᑫᔭᓐ ᐁᑭᐳᑕᒥᑎᐸᐊᒪᓐ ᑲᔦ ᑲᐧᐃᓐ ᐊᐧᐊᔑᒣ 
ᓂᐧᔕ ᒋᑲᔥᐳᓭᓂᒃ ᐯᔑᑯᑭᓯᔅ ᑲᐃᔑᐱᐃᑲᑌᓂᒃ ᐅᒪᓯᓇᐃᑫᐧᐃᓐ; ᑫᒪ ᑲᔦ
(b) ᑲᓇᑫ ᒥᑕᓱᑭᓯᔅ, ᑫᔭᐱ ᐁᑕᓇᑌᑭᓐ ᑭᒪᓯᓇᐃᑫᐧᐃᓇᓐ ᑲᐃᓇᑭᓐᑕᒪᑯᔭᓐ ᐃᔥᑯᑌᐧᐃᔭᑉ ᒥᓂᑯᒃ ᑲᑭᐃᔑ 
ᐱᒥ ᒪᐧᐊᓐᑐᓭᑭᓐ ᐸᐯᔑᑯᑭᓯᔅ ᑲᐃᔑᐱᒥᑎᐸᐊᒪᓐ ᑫᒪ ᓇᐧᐊᒡ ᐁᑲᔥᐳᓭᒃᓂ ᐯᔑᑯᑭᓯᔅ ᑲᐃᓇᑭᓐᑕᒪᐧᐃᐧᑕ.

ᐊᔾᑦᕈ ᐧᐊᓐ ᑭᑲᐧᑫᐧᑌ ᒋᑭᐊᓐᒋᓭᒋᑲᑌᓯᓄᑭᐸᓐ ᐅᓄ ᐸᑫᐱᐃᑲᓇᓐ ᑲᐃᔑᐱᐃᑲᑌᒃ ᑲᐃᔑᐱᒥᐊᓄᑲᑌᒃ 
ᐃᔥᑯᑌᐧᐃᔭᑉ, ᑭᐃᑭᑐᐧᐊᒃ ᐃᐃᐧᐁ ᑲᑭᐱᐃᔑ ᑲᓇᐧᐊᐸᓐᒋᑲᑌᒃ ᑲᒪᐧᐊᓐᑐᓂᑲᑌᑭᓐ ᑎᐸᐃᑫᐧᐃᓇᓐ 
ᑭᐱᒪᒥᐧᓇᒋᑲᑌᐧᐊᓐ ᐸᑎᓄᐱᐳᓐ ᐃᐃᒪ ᑲᑭᐱᒥ ᑕᔑᓐᑕᒪᑎᐧᐊᒡ ᐃᔥᑯᓂᑲᓇᓐ ᑲᐅᒋᓂᑲᓂᑕᒪᑫᐧᐊᒡ ᑲᔦ 
ᐧᐃᑐᑲᑫᐧᐃ ᐊᓄᑭᐧᐃᑲᒥᑯᓐ ᑲᐅᒋᐸᒥᓂᑲᑌᑭᓐ ᐊᓄᑭᑕᒪᑫᐧᐃᓇᓐ. ᐊᑯᓇᒃ ᐃᑕᔥ 2007 ᐊᔾᑦᕈ ᐧᐊᓐ 
ᑭᑭᔥᑭᓇᒪᑫᐸᓐ ᒥᓂᑯᒃ ᑫᐱᒥᑎᐸᐃᑫᐊᒡ ᒋᐊᓂ ᑭᔑᑎᐸᐊᒧᐧᐊᒡ ᑲᐳᑕᒥᑎᐸᐊᒧᐧᐊᒡ ᐅᒪᓯᓇᐃᑫᐧᐃᓂᐧᐊ 
ᐊᑯᓇᒃ ᓂᐅᑭᓯᔅ ᑕᑯ ᑕᔥ 50% ᑭᔕᒡ ᒋᑎᐸᐃᑫᒡ. ᒥᑕᔥ ᑲᔦ ᐁᔑᐸᑯᓭᓐᑕᒃ ᑫᔭᐱ ᐁᐧᐃᐱᒥᐊᐸᒋᑐᒡ 
ᐅᐧᐁᓂ ᐅᑐᓇᒋᑫᐧᐃᓐ. ᑭᐃᑭᑐ ᑲᔦ ᐅᐅᐧᐁ ᑲᑭᐃᔑᓇᑯᑐᒡ ᐅᑐᓇᑕᒪᑫᐧᐃᓐ, ᑫᐃᔑ ᐱᒥᑎᐸᐃᑫᐃᐧᑕ 
ᐅᒪᓯᓇᐃᑫᐧᐃᓂᐧᐊ ᐅᓐᒋ ᐧᐃᒋᐃᐧᐁᓭᓂ ᒋᑲᒋᔥᑲᐱᑫᓇᓯᐧᑲ ᑲᔦ ᐧᐁᐧᐁᓂ ᒋᐃᔑᓭᓂᒃ ᐅᑎᐸᐃᑫᐧᐃᓂᐧᐊ. 
ᑲᔦ ᑕᔥ, ᑭᐃᔑᑲᐧᑫᐧᑌ ᑲᐊᐱᑕᒪᑫᓂᒡ ᒋᓇᓇᑲᑕᐧᐁᓐᑕᒧᐧᐊᒡ ᐅᓄ ᑯᑕᑭᔭᓐ ᒋᐊᓐᒋᓭᒋᑲᑌᓯᓄᓐ ᑲᐊᓂ 
ᓂᓯᑌᐱᐃᑲᑌᑭᓐ ᐸᑫᐱᐃᑲᓇᓐ 2.71.3 ᑲᔦ 2.7.2 ᑲᐅᔑᐱᐃᑲᑌᒃ ᑲᐃᔑᐱᒥᐊᓄᑲᑌᒃ ᐊᓄᑭᐧᐃᓐ ᐃᐃᐧᐁ 
ᐅᓐᒋ ᐱᒥᑎᐸᐃᑫᐧᐃ ᐅᓇᒋᑫᐧᐃᓐ ᑲᒥᓂᐧᑕ ᐸᓐᑭ ᑲᐱᒥᔓᓂᔭᑫᐧᐊᒡ. 

ᐁᐸᑭᓂᑲᑌᑭᓐ ᑲᔦ ᐁᑭᐸᐃᑲᑌᑭᓐ ᒪᓯᓇᐃᑫᐧᐃᓇᓐ: ᐸᑫᐱᐃᑲᓇᓐ 2.8.1, 2.8.2, 6.1.2.1 ᑲᔦ 6.1.2.2 
ᑲᐃᔑᐱᒥᐊᓄᑲᑌᒃ ᐊᓄᑭᐧᐃᓐ

ᐸᑫᐱᐃᑲᓇᓐ 2.8.1, 2.8.2, 6.1.2.1 ᑲᔦ 6.1.2.2 ᑲᐃᔑᐱᒥᐊᓄᑲᑌᒃ ᐊᓄᑭᐧᐃᓐ ᑭᐅᔑᓯᒋᑲᑌ 
ᑫᐱᒥᓂᔕᐃᑲᑌᑭᓐ ᑲᐸᑭᓂᑲᑌᑭᓐ ᑲᔦ ᑲᑭᐸᐃᑲᑌᑭᓐ ᒪᓯᓇᐃᑫᐧᐃᓇᓐ ᐊᐱ ᐸᑲᓐ ᑲᐱᐅᓐᒋ ᑲᐧᑫᐧᑌᓇᓂᐧᐊᒃ, 
ᐁᑭ ᑭᑭᓇᐧᐊᒋᐧᐃᓐᑕᒪᑫᒡ ᑲᐧᐃᐱᒥᑎᐸᐊᒃ ᐃᔥᑯᑌᓂ ᒥᓂᑯᒃ ᑲᑭᐃᓀᓐᑕᒃ ᒋᐱᒥᐊᐸᒋᑐᒡ ᑲᔦ ᑫᐃᔑᐱᒥ 
ᑕᑎᐸᐃᑫᒡ ᐱᒥᐊᐸᒋᑐᒡ ᐃᔥᑯᑌᓂ.

ᐊᔾᑦᕈ ᐧᐊᓐ ᐃᑭᑐ ᐃᐃᐧᐁ ᑲᐃᔑᐸᐸᑕᑭᑌᑭᓐ ᐧᐊᑲᐃᑲᓇᓐ ᑕᔑᑫᐧᐃᓂᒃ ᐁᐅᒋᑎᐯᓐᑕᐧᑲᑭᓐ, ᐧᐁᐧᐃᑉ ᑲᔦ 
ᐁᒪᒪᒋᑯᓯᐧᐊᒡ ᑲᐧᐃᓐ ᑲᓇᑫ 24 ᑎᐸᐃᑲᓐ ᓂᑲᓐ ᐁᑭᐧᐃᓐᑕᒧᐧᐊᒡ ᐁᐃᔑᓭᓂᒃ ᐊᐸᓐ ᑲᓴᑭᒋᑯᓯᐧᐊᒡ ᑲᔦ 
ᑲᐊᔭᓯᓄᒃ ᑭᑭᑐᐧᐃ ᐊᐸᒋᑕᑲᓇᓐ ᑲᔦ ᒪᒪᑲᑕᐱᑯ ᐊᐸᒋᑕᑲᓇᓐ ᑲᐅᒋ ᐸᒥᓂᑲᑌᑭᓐ ᐊᓄᑭᑕᒪᑫᐧᐃᓇᓐ, ᑲᐧᐃᓐ 
ᑕᔥ ᑕᑭᐃᔑᓇᐧᑲᓯᓄᓐ ᒋᑭᐱᒥᓂᔕᐃᑲᑌᑭᓐ ᑲᐃᔑᐊᓐᑕᐧᐁᒋᑲᑌᑭᓐ ᑲᐃᔑᐱᒥᐊᓄᑲᑌᒃ ᐊᓄᑭᐧᐃᓐ ᐊᓂᔥ 
ᒥᐃᒪ ᑲᔦ ᑫᐅᒋ ᐸᓇᒋᒋᑫᐃᐧᐁᒪᑲᒃ.     

ᑲᐧᐃᑭᔥᑲᐱᑭᓇᑲᓂᐧᐃᒡ ᐅᐧᐃᓐᑕᒪᑯᐧᐃᓐ ᑲᔦ ᑲᑭᐧᐁᓇᐸᐱᑭᓇᑲᓂᐧᐃᒡ ᑫᐃᔑᐊᓄᑲᑌᒃ : ᐸᑫᐱᐃᑲᓇᓐ 
4.2.2.3, 4.2.3.1(a) ᑲᔦ 7.10 ᑲᐃᔑᐱᒥᐊᓄᑲᑌᒃ ᐊᓄᑭᐧᐃᓐ

ᐸᑫᐱᐃᑲᓇᓐ 4.2.2.3, 4.2.3.1(a) ᑲᐃᔑᐱᒥᐊᓄᑲᑌᒃ ᐊᓄᑭᐧᐃᓐ ᐅᑐᓀᓐᑕᓇᐧᐊ ᐊᓂᓐ ᐊᐱ ᑫᐃᔑ 
ᑭᔥᑲᐱᑭᓂᑫᐧᐊᒡ ᒋᐃᔑᓂᔕᐊᒪᑫᐧᐊᒡ ᓂᑲᓐ ᐧᐃᓐᑕᒪᑫᐧᐃᓂ ᑲᔦ ᐊᓂᓐ ᐊᐱ ᐃᓇᑭᓐᓱᓂᒡ ᑫᐃᔑᐅᑎᓯᑯᒡ 
ᑲᐱᒥᑎᐸᐊᒃ ᐃᔥᑯᑌᓂ.

ᐸᑫᐱᐃᑲᓇᓐ 7.10 ᐊᓐᑕᐧᐁᑕᑯᓯᐧᐊᒡ ᑲᐅᓇᐱᓂᑫᐧᐊᒡ ᐧᐊᑲᐃᑲᓂᒃ ᑲᑭᐅᓐᒋ ᑭᔥᑲᐱᑭᓂᑲᑌᒃ ᐃᐃᐧᐁᓂ 
ᑲᑭᐅᒋ ᑎᐸᐃᑫᓯᒃ ᒋᐧᐸ ᓂᔓᑯᓐ ᑲᔥᐳᓭᓂᒃ ᑲᐱᐊᑲᓂᐧᐃᒡ ᒋᐃᔑᒥᓯᐧᐁ ᑎᐸᐃᑫᒡ ᒥᓂᑯᒃ ᑲᒪᓯᓇᐃᑲᑕᓐᒃ ᑫᒪ 
ᑲᔦ ᒋᐅᑕᐱᓇᒃ ᐱᒥᑎᐸᐃᑫᐧᐃᓂ ᒋᐅᒋ ᑭᔑᑎᐸᐊᒃ ᑲᑭᓀᐱᑕᓯᓇᐃᑫᒡ.

ᐊᔾᑦᕈ ᐧᐊᓐ ᐃᑭᑐ ᐯᑭᔥ ᐁᓴᓇᑭᓇᐧᑲᑭᓐ ᑕᔑᑫᐧᐃᓇᓐ ᒋᐅᓐᒋ ᐊᐃᔕᓇᓂᐧᐊᒃ ᑲᑕᓇᓄᑲᒋᑲᑌᑭᓐ, ᒥᑕᔥ 
ᐁᑐᑕᒧᐧᐊᒡ ᐸᒪ ᑲᐸᑎᓄᓭᓂᑭᓐ ᑫᑯᓇᓐ ᑫᐊᓄᑲᑕᒧᐧᐊᒡ ᐁᐃᔕᐧᐊᒡ ᑕᔑᑫᐧᐃᓇᓐ ᑕᐱᔥᑯ ᑎᐸᐃᑫᐧᐃᓇᓐ, 
ᑭᔥᑲᐱᑭᓂᑫᐧᐃᓇᓐ ᑲᔦ ᑲᑭᐧᐁ ᓇᐸᐱᑭᓂᑲᑌᑭᓐ, ᓂᐱᐧᐊ ᒋᐅᒋ ᐸᓇᒋᒋᑫᐃᑯᓯᐧᑲ. ᐊᔾᑦᕈ ᐧᐊᓐ ᐃᑭᑐ ᓂᐧᔕ 
ᐯᔑᑯᓯᐳᓐ ᐁᑕ ᑭᔥᑲᑭᐱᓂᑫᐧᐊᒃ ᐸᐯᔑᒃ ᑕᔑᑫᐧᐃᓂᒃ ᑲᔦ ᑲᐧᐃᓐ ᒋᑭᑲᔥᑭᑐᐧᐊᒡ ᐊᐱ ᑲᑭᐃᔑ ᐅᓇᑐᐧᐊᐸᓐ 
ᒋᐃᔑ ᑭᔥᑲᐱᑭᓂᑫᐧᐊᒡ ᑲᑭᐱᐃᔑ ᓂᑲᓂᐧᐃᓐᑕᒪᑫᐧᐊᐸᓐ ᑲᔦ ᐊᐱ ᑫᐱᑭᐧᐁ ᓇᐸᐱᑭᓂᑫᐧᐊᒡ ᐯᑭᔥ ᑲᔦ 
ᓂᐱᐧᐊ ᐊᐧᐊᔑᒣ ᐁᐅᒋ ᑲᐧᑫ ᐸᓇᒋᒋᑫᐃᑎᓱᐧᐊᒡ. 

ᑫᐅᒋ ᐧᐊᐸᓐᑕᒪᓐ ᐊᔾᑦᕈ ᐧᐊᓐ ᐃᔥᑯᑌᐧᐃᔭᑉ ᑭᐧᐁᑎᓄᒃ ᑕᔑᑫᐧᐃᓇᓐ ᒧᔥᑭᓀᐱᐃᑫᐧᐃᓇᓐ 
ᒧᔥᑭᓀᐱᐃᑲᓇᓐ ᐊᔭᐧᐊᓐ ᑭᔥᐱᓐ ᐧᐃᓇᓇᑲᑕᐧᐊᐸᑕᒪᓐ ᐧᐁᑎ ᑲᐊᐱᑕᒪᑫᐧᐊᒡ ᐅᑐᔑᐃᑫᐧᐃᑲᒥᑯᐧᐊ ᑐᕋᓐᑐ 
ᑲᔦ ᐱᐧᐊᐱᑯᒃ ᐅᐅᒪ, www.ontarioenergyboard/OEB/Industry, ᑲᔦ ᐃᔥᑯᑌ ᐊᓄᑭᐧᐃ ᐊᓄᑭᐧᐃᑲᒥᑯᒃ 
ᐊᔭᒪᑲᓐ ᐱᐧᐊᐱᑯᒃ.

ᐅᔑᐱᐃᑲᓐ ᑲᒧᒋᐸᑭᑎᓂᑲᑌᒃ 

ᑲᐊᐱᑕᒪᑫᐧᐊᒡ ᒥᐱᑯ ᑫᐃᔑ ᒪᑕᓄᑲᑕᒧᐧᐊᒡ ᐅᑐᓇᑯᓂᑫᐧᐃᓂᐧᐊ ᐱᓴᓐ ᐃᑯ ᒋᐊᐸᒋᑐᐧᐊᒡ ᐅᔑᐱᐃᑲᓇᓐ 
ᑲᑭᐱᒧᒋ ᐸᑭᑎᓂᑲᑌᑭᓐ ᑭᔥᐱᓐ ᐁᑕ ᑯᑕᑭᔭᒃ ᐸᑲᓐ ᑲᐅᐧᑭᓄᐧᐊᒡ ᐧᐃᓐᑕᒪᐧᐊᐧᐊᒡ ᐅᑕᐱᑕᒪᑫᓐ ᐁᑭᒋᓀᑕᐧᑲᓂ 
ᒋᑭᐃᔑᒋᑫᓯᐧᑲᐸᓐ ᐅᔑᐱᐃᑲᓇᓐ ᑲᑭᒧᒋᐱᒋᓂᔕᐃᑲᑌᑭᓐ ᒋᐅᒋ ᐅᓇᑯᓂᑲᓂᐧᐊᒃ. ᑭᔥᐱᓐ ᐧᐃᓇᑲᔥᑲᒪᓐ 
ᐅᐅᐧᐁ ᑎᓄᐧᐃ ᐃᔑᒋᑫᐧᐃᓐ, ᑲᐸᑭᑎᓇᓐ ᑭᑐᔑᐱᐃᑲᓐ ᐧᐁᑯᓀᓐ ᐁᐅᓐᒋ ᐊᓐᑕᐧᐁᑕᒪᓐ ᒋᑕᔑᓐᑕᒪᑲᓂᐧᐊᒃ. 
ᑲᑭᓇ ᐊᐧᐃᔭᒃ ᐅᓇᑐᑕᒪᑫᐧᐃ ᐅᔑᐱᐃᑲᓂᐧᐊ ᓇᑕᐧᐁᓐᑕᐧᑲᓐ ᐊᔕ ᐅᑕᐱᑕᒪᑫᒃ ᒋᐅᑎᓯᑯᐧᐊ ᑲᔦ ᒋᒪᓇᑲᓂᐧᐃᒡ 
ᑲᑭᒧᔥᑭᓀᐱᐃᑫᒡ ᐊᔕ ᒥᑕᓱᑭᔑᑲ ᐊᐸᓀ ᑲᑭᐸᑭᑎᓂᑲᑌᑭᐸᓐ ᐅᐅᐧᐁ ᐧᐃᓐᑕᒪᑫᐧᐃᓐ.   

ᑫᑐᒋᑲᑌᒃ ᐧᐃᑕᐧᑭᓇᓂᐧᐊᒃ 
ᑭᑕᑭᑕᐧᑭ ᐅᐅᒪ ᑲᐧᐃᑐᒋᑲᑌᒃ ᐯᔑᐧᑲᔦᒃ ᐃᐃᒪ ᓂᐧᓴᔦᒃ ᐃᓇᑫ:
1. ᐃᔑᒋᑫᓐ ᒋᓇᑲᔥᑭᑫᑕᒪᑫᔭᓐ

ᑲᓇᑲᔥᑭᑫᑕᒪᑫᐧᐊᒡ ᐱᒥᐧᐊᐧᐃᑕᓄᑭᒥᐧᐁᐧᐊᒃ ᒣᐧᑲ ᑭᐱᒥᑭᑲᑌᑭᓐ ᐅᓇᑯᓂᑫᐧᐃᓇᓐ (ᑕᐱᔥᑯ, ᐅᐸᑭᑎᓇᓇᐧᐊ 
ᑲᑭᐅᔑᐱᐊᒧᐧᐊᒡ ᑲᐧᑫᒋᒥᐧᐁᐧᐃᓇᓐ, ᑲᑭᐃᔑᒥᑭᑫᐧᐊᒡ, ᑲᔦ ᑫᐃᔑᓂᑲᑕᒧᐧᐊᒡ ᑫᑯᓇᓐ, ᑲᔦ ᒋᐊᔭᔑᑌᒪᐧᐊᒡ 
ᑲᑭᐧᐊᐸᓐᑫᐧᐊᒡ ᐃᐃᒪ ᑕᔑᓐᑕᒪᑎᐧᐃᓇᓐ ᑲᐃᔑᒋᑫᓇᓂᐧᐊᒃ).

ᑲᑭᐱᑲᐧᑫᐧᑌᔭᓐ ᐁᐧᐃᓇᑲᔥᑭᑫᑕᒪᑫᔭᓐ ᒋᐅᔑᑐᔭᓐ ᐅᔑᐱᐃᑲᓐ ᑲᔦ ᐊᔕ ᒋᐅᑎᓯᑯᐧᐊᒡ ᐅᑕᐱᑕᒪᑫᒃ ᒋᐧᐸ 12 
ᑕᓱᑯᓐ ᑭᑲᔥᐳᓭᓂᒃ ᐊᐱ ᑲᑭᐅᔑᐱᐊᒪᐸᓐ ᑭᑐᔑᐱᐃᑲᓐ. ᑭᑐᔑᐱᐃᑲᓂᒃ ᒋᑕᑯᐱᐊᒪᓐ:  (a) ᑭᑐᔑᐱᐃᑲᓐ 
ᒋᐸᔭᑌ ᐧᐃᓐᑕᒪᓐ ᐊᓂᓐ ᐁᔑᔥᑲᑯᔭᓐ ᑫᒪ ᑲᔦ ᑫᑐᑕᑯᐧᐊᓀᓐ ᑲᐧᐃᒪᑕᓄᑲᒋᑲᑌᒃ; (b) ᑭᔥᐱᓐ ᐁᐅᒋ 
ᑲᑲᓄᑕᒪᐧᐊᐧᑕ ᑯᑕᑭᔭᒃ ᐊᐧᐃᔭᒃ, ᒋᐧᐃᓐᑕᒪᓐ ᐊᓂᓐ ᐁᔑᐸᐸᒥᓯᐧᐊᒡ ᑲᔦ ᐊᓐᑎ ᐁᔑ ᑕᐧᑲᑭᓐᓱᐧᐊᒡ; ᑲᔦ  (c) 
ᑭᔥᐱᓐ ᓇᓇᑐᓇᒧᐧᐊᓀᓐ ᑎᐸᐊᒪᑯᐧᐃᓐ ᑲᑭᐃᔑᐸᓇᒋᒋᑫᐃᑯᔭᓐ ᑲᔦ ᑲᐃᔑᑲᐧᑫ ᓇᑲᔥᑲᒪᑲᓐ ᐃᔑᒋᑫᐧᐃᓐ.  

ᑲᔦ ᑕᔥ ᒋᒥᓇᒡ ᐯᔑᒃ ᑭᑐᔑᐱᐃᑲᓐ ᐧᐊᐧᐁ ᑲᑭᒧᔥᑭᓀᐱᐃᑫᒡ.

ᑲᓇᑲᔥᑲᑭᑫᑕᒪᑫᒡ ᐅᑐᔑᐱᐃᑲᓇᓐ ᑲᑭᓇ ᑲᑭᐃᔑᓂᔕᐊᒪᐧᐃᓐᐧᑕ ᑲᐊᐱᑕᒪᑫᐧᐊᒡ ᑕᐧᐊᐸᓐᑕᐃᐧᐁᐧᐊᒃ, ᑕᑯ 
ᑲᔦ ᐅᐧᐃᓱᐧᐃᓐ ᑲᔦ ᐊᓐᑎ ᐁᐅᓐᒋᒡ, ᑕᐃᔑᐊᒋᑲᑌᐧᐊᓐ ᒋᓇᑯᒋᑲᑌᑭᓐ ᐱᑯ ᐊᐧᐁᓀᓇᒃ ᒋᐅᒋ ᐧᐊᐸᓐᑕᒧᐧᐊᑦ, 
ᑲᑭᓇ ᐊᐧᐃᔭ ᑕᐸᑭᑎᓇᑲᓂᐧᐃ ᒋᐱᓇᓇᑲᒋᑐᒡ ᑲᑭᐊᒋᑲᑌᑭᓐ ᐃᐃᒪ ᐅᑕᐱᑕᒪᑫᒃ ᐅᑐᔑᐱᐃᑫᐧᐃᑲᒥᑯᐧᐊ ᑲᔦ 
ᑕᐊᒋᑲᑌᐧᐊᓐ ᒪᒪᑲᑕᐱᑯᒃ ᒋᐅᒋᐃᓇᐱᐧᐊᑦ.  
ᑭᔥᐱᓐ ᐊᔭᐧᐊᓀᓐ ᑭᑭᓇᐧᐊᒋᒋᑲᓐ ᐱᐧᐊᐱᑯᒃ, ᐃᔑᓂᔕᐊᓐ ᑭᑐᔑᐱᐃᑲᓐ ᑲᐊᐱᑕᒪᑫᐧᐊᒡ ᑲᐃᔑᐊᔭᓂᒃ 
ᑲᐃᔑᒪᒪᐧᐊᑌᑭᓐ ᐧᐃᓐᑕᒪᑫᐧᐃᓇᓐ ᐱᐧᐊᐱᑯᒃ ᐅᐅᒪ  HYPERLINK “http://www.errr.oeb.gov.on.ca/” 
www.errr.ontarioenergyboard. ᑕᑯ ᑲᔦ ᓂᔑᓐ ᑲᑭᓇᐱᐱᐃᑲᑌᑭᓐ ᐊᓐᑕᐧᐁᒋᑲᑌᐧᐊᓐ ᒋᐸᑭᑎᓂᑲᑌᑭᓐ 
ᒋᐃᔑᓂᔕᐃᑲᑌᑭᓐ ᑲᐅᔑᐱᐃᑲᑌᒃ ᒐᐸᔑᔥ.

ᑭᔥᐱᓐ ᐊᔭᓯᐧᐊᓐ ᑭᑭᓇᐧᐊᒋᒋᑲᓐ ᐱᐧᐊᐱᑯᒃ, ᐃᓇᐱᓐ ᑲᐊᐱᑕᒪᑫᐧᐊᒡ ᑲᐃᔑᐊᑌᓂᒃ ᐱᐧᐊᐱᑯᒃ 
ᐧᐃᓐᑕᒪᑫᐧᐃᓇᓐ ᑲᐃᔑ ᑭᑭᓇᐧᐊᒋᐱᐃᑲᑌᑭᓐ ᒧᔥᑭᓀᐱᐃᑲᓇᓐ ᒋᒧᔥᑭᓀᐱᐊᒪᓐ ᑭᑭᓇᐧᐊᒋᒋᑲᓐ 
ᒋᐅᓐᑎᓇᒪᓱᔭᓐ. ᑫᑐᑕᒪᓐ ᒋᐅᒋᐃᔑᓂᔕᐊᒪᓐ ᑲᔦ ᐧᐃᐱᐧᐃᓐᑕᒪᓐ ᒪᐧᐊᒋᐃᑎᐧᐃᓇᓐ ᒋᐃᓇᐱᔭᓐ RESS 
ᐅᔑᐱᐃᑲᓂ ᑭᑭᓄᔥᑭᑫᐧᐃᓇᓐ ᐅᐅᒪ www.ontarioenergyboard/OEB/Industry, ᒧᔥᑭᓀᐱᐃᑫᐧᐃᓇᓐ 
ᑲᐅᒋᒧᔥᑭᓀᐱᐃᑲᑌᑭᓐ ᐱᐧᐊᐱᑯᒃ.

ᑲᐊᐱᑕᒪᑫᐧᐊᒡ ᐅᑐᒋ ᐅᑕᐱᓇᓇᐧᐊ ᐱᐧᐊᐱᑯᒃ ᐅᔑᐱᐊᒪᑎᐧᐃᓂᒃ ᑲᐅᒋᐱᒋᓂᔕᐊᒪᐧᐃᐧᑕ ᐅᑐᔑᐱᐊᒪᑯᐧᐃᓂᐧᐊ 
ᒐᐸᔑᔥ ᑲᐅᔑᐱᐃᑲᑌᒃ ᑫᐃᔑᓂᔕᐊᒪᓐ ᑲᔦ ᑕᔥ ᓂᔑᓐ ᑲᑭᓇᐱᐱᐃᑲᑌᑭᓐ ᐊᓐᑕᐧᐁᒋᑲᑌᐧᐊᓐ. 
ᑭᓇᐧᐊ ᑲᐊᔭᓯᐧᐊᓐ ᒪᒪᑕᐧᐃᐱᐧᐊᐱᒃ ᐱᓇᐊᓇᓐ ᐱᑌᐧᐁᓯᒋᑲᓇᐱᑯᓯᒃ ᑭᑐᔑᐱᐃᑲᓐ, ᑕᑯ ᑕᔥ ᓂᔑᓐ 
ᑲᒪᓯᓇᐃᑲᓂᐧᐊᑭᓐ ᑲᑭᓇᐱᐱᐃᑲᑌᑭᓐ.

2. ᐃᔑᓂᔕᐊᒪᐧᐃᒃ ᑲᐊᐱᑕᒪᑫᐧᐊᒡ ᑭᑐᔑᐱᐃᑲᓐ ᐊᓂᓐ ᐁᐃᓀᑕᒪᓐ

ᑭᔥᐱᓐ ᐧᐃᐸᑭᑎᓇᒪᓐ ᑭᑎᑭᑐᐧᐃᓐ ᑲᐧᐃᐊᓂᑐᒋᑲᑌᒃ ᑲᔦ ᑕᔥ ᑲᐧᐃᓄᓐ ᐁᐧᐃᓇᑲᔥᑭᑫᑕᒪᑫᔭᓐ, 
ᑲᑭᐃᔑᓂᔕᐊᒪᐧᐊ ᑭᑐᔑᐱᐃᑲᓐ ᑲᐊᐱᑕᒪᑫᐧᐊᒡ ᐅᑐᔑᐱᐃᑫᐧᐃ ᐊᓄᑭᐊᑲᓂᒪᓐ.

ᑲᑭᓇ ᐅᔑᐱᐃᑲᓇᓐ ᑲᑭᐃᔑᓂᔕᐊᒪᐧᐃᓐᐧᑕ ᑲᐊᐱᑕᒪᑫᐧᐊᒡ ᑕᐧᐊᐸᓐᑕᐃᐧᐁᐧᐊᒃ, ᑕᑯ ᑲᔦ ᐅᐧᐃᓱᐧᐃᓐ ᑲᔦ 
ᐊᓐᑎ ᐁᐅᓐᒋᒡ, ᑕᐃᔑᐊᒋᑲᑌᐧᐊᓐ ᒋᓇᑯᒋᑲᑌᑭᓐ ᐱᑯ ᐊᐧᐁᓀᓇᒃ ᒋᐅᒋ ᐧᐊᐸᓐᑕᒧᐧᐊᑦ, ᑲᑭᓇ ᐊᐧᐃᔭ 
ᑕᐸᑭᑎᓇᑲᓂᐧᐃ ᒋᐱᓇᓇᑲᒋᑐᒡ ᑲᑭᐊᒋᑲᑌᑭᓐ ᐃᐃᒪ ᐅᑕᐱᑕᒪᑫᒃ ᐅᑐᔑᐱᐃᑫᐧᐃᑲᒥᑯᐧᐊ ᑲᔦ ᑕᐊᒋᑲᑌᐧᐊᓐ 
ᒪᒪᑲᑕᐱᑯᒃ ᒋᐅᒋᐃᓇᐱᐧᐊᑦ.
ᒋᐧᐸ ᑕᔥ ᐊᒋᑲᑌᑭᓐ ᐅᔑᐱᐃᑲᓇᓐ ᒋᐅᒋ ᐧᐊᐸᓐᒋᑲᑌᑭᓐ, ᑲᐊᐱᑕᒪᑫᐧᐊᒡ ᑕᐃᔑᒋᑫᐧᐊᒃ ᒋᑲᓯᐱᐊᒧᐧᐊᑦ 
ᑲᐅᔑᐱᐃᑲᑌᒃ ᑲᑭᐱᐅᓐᒋᒪᑲᒃ ᑲᑭᐱᒋᓂᔕᐊᒃ ᐅᑐᔑᐱᐃᑲᓐ. ᒥᐅᓄ ᑲᐃᒋᑲᑌᑭᓐ ᑲᐃᔑᐱᐃᑲᑌᓂᒃ 
ᑲᐃᔑᓂᔕᐃᑲᑌᓂᒃ ᐅᑐᔑᐱᐊᑲᒧᐧᐃᓐ, ᐸᒃᔅ, ᐅᑭᑭᑐᐧᐃᓐ, ᑲᔦ ᒪᒪᑲᑕᐱᑯ ᐅᔑᐱᐃᑲᓐ ᑲᐃᔑᐱᐃᑲᑌᓂᒃ. 
ᔕᑯᒡ ᐃᑕᔥ ᑲᐃᔑᓂᑲᓱᒡ ᑲᔦ ᑲᑭᐃᔑᐱᐃᑫᒡ ᐅᑐᔑᐱᐃᑲᓂᒃ ᑕᐸᑭᑎᓂᑲᑌᓂ ᑲᑭᓇ ᐊᐧᐃᔭᒃ ᒋᐅᒋ 
ᐧᐊᐸᓐᑕᒧᐧᐊᒡ.

ᒥᓯᐧᐁ ᑲᑭᐅᔑᐱᐊᒪᓐ ᑭᑐᔑᐱᐃᑲᓐ ᑲᑭᐧᐊᐧᐃᓐᑕᒪᓐ ᑲᐃᓀᓐᑕᒪᓐ, ᑕᑯ ᑲᔦ ᑭᐧᐃᓐᓱᐧᐃᓐ, ᑫᐃᔑᑲᓄᓂᑯᔭᓐ, 
ᑲᔦ ᑭᑐᔑᐱᐃᑲᓐ, ᑕᒥᓇᑲᓂᐧᐃᐧᐊᒃ ᑲᑭᒧᔥᑭᓀᐱᐃᑫᒡ ᑲᔦ ᑲᐅᐧᑲᐱᐧᐊᒡ ᐅᓇᑯᓂᑫᐧᐃᓂᒃ.

ᐊᔕ ᑕᔥ ᒋᐅᑎᓯᑯᐧᐊᒡ ᑭᑐᔑᐱᐃᑲᓂ ᒋᐧᐸ 30 ᑕᓱᑯᓐ ᑭᑲᔥᐳᓭᓂᒃ ᐊᐱ ᑲᑭᐅᔑᐱᐊᒪᐸᓐ ᑭᑐᔑᐱᐃᑲᓐ. 
ᐅᑕᐱᑕᒪᑫᒃ ᐅᑲᐅᑕᐱᓇᓇᐧᐊ ᐅᔑᐱᐃᑲᓇᓐ ᑲᐅᒋᑕᑯᐱᑌᑭᓐ ᐅᔑᐱᐊᒪᑎᐧᐃᓇᓐ ᑫᒪ ᐱᐧᐊᐱᑯᒃ 
ᑲᐅᒋᒪᒋᓂᔕᐃᑲᑌᒃ ᒐᐸᔑᔥ ᑲᐅᔑᐱᐃᑲᑌᑭᓐ ᑫᐃᔑᓂᔕᐃᑲᑌᑭᓐ.

3. ᐧᐃᐱᒥ ᓇᓇᑲᑕᐧᐊᐸᒋᑫᔭᓐ

ᐊᒥ ᐁᑐᑕᒧᐧᐊᒡ ᑲᐱᒥ ᓇᓇᑲᑕᐧᐊᐸᒋᑫᐧᐊᒡ ᑲᐧᐃᓐ ᒣᐧᒣᒡ ᑕᐧᑭᓯᐧᐊᒃ ᑫᑯᓇᓐ ᑲᐅᒋᐱᒪᓄᑲᑌᑭᓐ ᔕᑯᒡ ᒧᒋ 
ᐸᐱᒋᓂᔕᐊᒪᐧᐊᐧᐊᒃ ᐧᐃᓐᑕᒪᑫᐧᐃᓇᓐ ᐅᑕᐱᑕᒪᑫᒃ ᐁᐸᐱᒋᓂᔕᐊᒪᑯᐧᐊᒡ ᑎᐸᒋᒧᐧᐃᓇᓐ ᐊᐱ ᑫᐅᓇᑯᓂᑫᐧᐊᒡ. 
ᑲᐧᐃᓐ ᑕᑎᐸᐃᑫᐊᓯᐧᐊᒃ ᑲᓇᓇᑲᑕᐧᐊᐸᒋᑫᐧᐊᒡ ᑲᐱᒋᓂᔕᐊᒪᐧᐃᐧᑕ ᒪᓯᓇᐃᑲᓇᓐ ᑲᐊᐱᑕᒪᑫᐧᐊᒡ ᑲᐅᒋᑭᓐ.

ᐊᔕ ᑕᔥ ᒋᐅᑎᓯᑯᐧᐊᒡ ᑭᑐᔑᐱᐃᑲᓂ ᒋᐧᐸ 12 ᑕᓱᑯᓐ ᑲᔥᐳᓭᒃ ᐊᐱ ᑲᑭᐅᔑᒋᑲᑌᒃ ᐧᐃᓐᑕᒪᑫᐧᐃᓐ. 
ᐅᑕᐱᑕᒪᑫᒃ ᐅᑲᐅᑕᐱᓇᓇᐧᐊ ᐅᔑᐱᐃᑲᓇᓐ ᑲᐅᒋᑕᑯᐱᑌᑭᓐ ᐅᔑᐱᐊᒪᑎᐧᐃᓇᓐ ᑫᒪ ᐱᐧᐊᐱᑯᒃ 
ᑲᐅᒋᒪᒋᓂᔕᐃᑲᑌᒃ ᒐᐸᔑᔥ ᑲᐅᔑᐱᐃᑲᑌᑭᓐ ᑫᐃᔑᓂᔕᐃᑲᑌᑭᓐ.

ᑲᑭᓇ ᐅᔑᐱᐃᑲᓇᓐ ᑲᑭᑲᐧᑫᐧᑌᐧᐊᒡ ᐁᐧᐃᐱᒥ ᓇᓇᑲᑕᐧᐊᐸᓐᒋᑫᐧᐊᒡ ᑕᐃᔑᐊᒋᑲᑌᐧᐊᓐ ᒋᓇᑯᒋᑲᑌᑭᓐ ᐱᑯ 
ᐊᐧᐁᓀᓇᒃ ᒋᐅᒋ ᐧᐊᐸᓐᑕᒧᐧᐊᑦ ᐃᐃᒪ ᐅᑕᐱᑕᒪᑫᒃ ᐅᑐᔑᐱᐃᑫᐧᐃᑲᒥᑯᐧᐊ ᑲᔦ ᑕᐊᒋᑲᑌᐧᐊᓐ ᒪᒪᑲᑕᐱᑯᒃ 
ᒋᐅᒋᐃᓇᐱᐧᐊᑦ.
ᒋᐧᐸ ᑕᔥ ᐊᒋᑲᑌᓂᒃ ᐅᓇᑐᑕᒪᑫᐧᐃᓐ ᑲᐧᐃᐱᒥ ᓇᓇᑲᑕᐧᐊᐸᒋᑫᒡ ᒥᓯᐧᐁ ᒋᐅᒋ ᐧᐊᐸᓐᒋᑲᑌᓂᑭᓐ, 
ᑲᐊᐱᑕᒪᑫᐧᐊᒡ ᑕᐃᔑᒋᑫᐧᐊᒃ ᒋᑲᓯᐱᐊᒧᐧᐊᑦ ᑲᐅᔑᐱᐃᑲᑌᒃ ᑲᑭᐱᐅᓐᒋᒪᑲᒃ ᑲᑭᐱᒋᓂᔕᐊᒃ ᐅᑐᔑᐱᐃᑲᓐ. 
ᒥᐅᓄ ᑲᐃᒋᑲᑌᑭᓐ ᑲᐃᔑᐱᐃᑲᑌᓂᒃ ᑲᐃᔑᓂᔕᐃᑲᑌᓂᒃ ᐅᑐᔑᐱᐊᑲᒧᐧᐃᓐ, ᐸᒃᔅ, ᐅᑭᑭᑐᐧᐃᓐ, ᑲᔦ 
ᒪᒪᑲᑕᐱᑯ ᐅᔑᐱᐃᑲᓐ ᑲᐃᔑᐱᐃᑲᑌᓂᒃ. ᔕᑯᒡ ᐃᑕᔥ ᑲᐃᔑᓂᑲᓱᒡ ᑲᔦ ᑲᑭᐃᔑᐱᐃᑫᒡ ᐅᑐᔑᐱᐃᑲᓂᒃ 
ᑲᑭᑲᐧᑫᐧᑌᒡ ᐁᐧᐃᐱᒥ ᓇᓇᑲᑕᐧᐊᐸᒋᑫᒡ ᑕᐸᑭᑎᓂᑲᑌᓂ ᑲᑭᓇ ᐊᐧᐃᔭᒃ ᒋᐅᒋ ᐧᐊᐸᓐᑕᒧᐧᐊᒡ.

ᑲᐧᐃᓇᓇᑲᑕᐧᐊᐸᒋᑫᐧᐊᒡ ᑕᑭᓇᓐᑐᔥᑲᒪᑫᐧᐊᒃ ᒪᓯᓇᐃᑲᓇᓐ ᑲᑭᒧᔥᑭᓀᐱᐊᓐᑭᓐ ᑲᑭᑲᐧᑫᐧᑌᒡ ᑲᔦ ᑯᑕᑭᔭᒃ 
ᐸᑲᓐ ᑲᐅᒋ ᐧᐃᑕᓄᑭᒥᑎᐧᐊᒡ ᑲᐧᐃᐊᓂᔑ ᑭᔑᐅᓇᒋᑫᓇᓂᐧᐊᒃ ᔕᑯᒡ ᐧᐁᑎ ᐱᑯ ᒋᐃᔑᐊᓐᑐᔥᑲᒪᑫᐧᐊᒡ 
ᒪᔭ ᑲᑭᐅᒋ ᐅᔑᒋᑲᑌᓂᑭᓐ. ᒪᑭᐧᔕ ᑲᔦ ᑕᐊᓐᑕᐧᐁᑕᑯᓯᐧᐊᒃ ᒋᑎᐸᐃᑫᐧᐊᒡ ᑲᑭᓇᓇᐱ ᐅᔑᒋᑲᑌᓂᑭᓐ ᑲᔦ 
ᑲᑭᐃᔑᓂᔕᐊᒪᐧᐃᓐᐧᑕ ᒪᓯᓇᐃᑲᓇᓐ.

ᑭᔥᐱᓐ ᐊᔭᐧᐊᓀᓐ ᑭᑭᓇᐧᐊᒋᒋᑲᓐ ᐱᐧᐊᐱᑯᒃ, ᐃᔑᓂᔕᐊᓐ ᑭᑐᔑᐱᐃᑲᓐ ᑲᐊᐱᑕᒪᑫᐧᐊᒡ ᑲᐃᔑᐊᔭᓂᒃ 
ᑲᐃᔑᒪᒪᐧᐊᑌᑭᓐ ᐧᐃᓐᑕᒪᑫᐧᐃᓇᓐ ᐱᐧᐊᐱᑯᒃ ᐅᐅᒪ   HYPERLINK “http://www.errr.oeb.gov.
on.ca” www.errr.ontarioenergyboard. ᑕᑯ ᑲᔦ ᓂᔑᓐ ᑲᑭᓇᐱᐱᐃᑲᑌᑭᓐ ᐊᓐᑕᐧᐁᒋᑲᑌᐧᐊᓐ. ᑭᔥᐱᓐ 
ᐊᔭᓯᐧᐊᓐ ᑭᑭᓇᐧᐊᒋᒋᑲᓐ ᐱᐧᐊᐱᑯᒃ, ᐃᓇᐱᓐ ᑲᐊᐱᑕᒪᑫᐧᐊᒡ ᑲᐃᔑᐊᑌᓂᒃ ᐱᐧᐊᐱᑯᒃ ᐧᐃᓐᑕᒪᑫᐧᐃᓇᓐ 
ᑲᐃᔑ ᑭᑭᓇᐧᐊᒋᐱᐃᑲᑌᑭᓐ ᒧᔥᑭᓀᐱᐃᑲᓇᓐ ᒋᒧᔥᑭᓀᐱᐊᒪᓐ ᑭᑭᓇᐧᐊᒋᒋᑲᓐ ᒋᐅᓐᑎᓇᒪᓱᔭᓐ. ᑫᑐᑕᒪᓐ 
ᒋᐅᒋᐃᔑᓂᔕᐊᒪᓐ ᑲᔦ ᐧᐃᐱᐧᐃᓐᑕᒪᓐ ᒪᐧᐊᒋᐃᑎᐧᐃᓇᓐ ᒋᐃᓇᐱᔭᓐ RESS ᐅᔑᐱᐃᑲᓂ ᑭᑭᓄᔥᑭᑫᐧᐃᓇᓐ 
ᐅᐅᒪ  HYPERLINK “http://www.oeb.gov.on.ca” www.ontarioenergyboard, ᒧᔥᑭᓀᐱᐃᑫᐧᐃᓇᓐ 
ᑲᐅᒋᒧᔥᑭᓀᐱᐃᑲᑌᑭᓐ ᐱᐧᐊᐱᑯᒃ. ᑲᐊᐱᑕᒪᑫᐧᐊᒡ ᐅᑐᒋ ᐅᑕᐱᓇᓇᐧᐊ ᐱᐧᐊᐱᑯᒃ ᐅᔑᐱᐊᒪᑎᐧᐃᓂᒃ 
ᑲᐅᒋᐱᒋᓂᔕᐊᒪᐧᐃᐧᑕ ᐅᑐᔑᐱᐊᒪᑯᐧᐃᓂᐧᐊ ᒐᐸᔑᔥ ᑲᐅᔑᐱᐃᑲᑌᒃ ᑫᐃᔑᓂᔕᐊᒪᓐ ᑲᔦ ᑕᔥ ᓂᔑᓐ 
ᑲᑭᓇᐱᐱᐃᑲᑌᑭᓐ ᐊᓐᑕᐧᐁᒋᑲᑌᐧᐊᓐ. ᑭᓇᐧᐊ ᑲᐊᔭᓯᐧᐊᓐ ᒪᒪᑕᐧᐃᐱᐧᐊᐱᒃ ᐱᓇᐊᓇᓐ ᐱᑌᐧᐁᓯᒋᑲᓇᐱᑯᓯᒃ 
ᑭᑐᔑᐱᐃᑲᓐ, ᑕᑯ ᑕᔥ ᓂᔑᓐ ᑲᒪᓯᓇᐃᑲᓂᐧᐊᑭᓐ ᑲᑭᓇᐱᐱᐃᑲᑌᑭᓐ.

ᑫᐱᔑ ᓇᓇᑐᔥᑲᐧᐃᔑᔭᒃ 

ᑭᔥᐱᓐ ᐧᐃᓇᐧᑫᑐᔭᓐ ᐅᐅᐧᐁ ᐧᐃᓐᑕᒪᑫᐧᐃᓐ, ᑕᑯᐱᐊᓐ ᐊᑭᓐᑕᓱᓐ EB-2011-0021 ᑭᒋᓀᑕᐧᑲᓐ ᑲᔦ 
ᒋᑕᑯᐱᐊᒪᓐ ᑭᑎᔑᓂᑲᓱᐧᐃᓐ, ᑭ ᑭᑭᑐᐧᐃ ᐊᑭᓐᑕᓱᓐ ᑲᔦ ᑭᑐᔑᐱᐊᒪᑯᐧᐃᓇᓐ ᑲᐅᒋᑕᑯᐱᑌᑭᓐ ᑫᒪ ᑲᔦ 
ᑭᔥᐱᓐ ᐊᔭᐧᐊᓀᓐ ᒪᒪᑕᐧᐃᐱᐧᐊᐱᑯᒃ ᑲᐅᒋᐅᔑᐱᐊᒪᑯᔭᓐ ᑲᔦ ᐸᒃᔅ ᐊᑭᓐᑕᓱᓐ. ᑲᑭᓇ ᐅᔑᐱᐊᒪᑎᐧᐃᓇᓐ 
ᒋᐃᔑᓂᔕᐊᒪᐧᐊᔦᒃ ᑲᐸᒥᓇᒃ ᐅᔑᐱᐃᑲᓇᓐ ᐅᐅᒪ ᒐᐸᔑᔥ ᑲᐅᔑᐱᐃᑲᑌᒃ ᑫᐃᔑᓂᔕᐊᒪᓐ, ᐊᔕ ᑕᔥ 
ᒋᐧᐊᐸᑕᒧᐧᐊᒡ ᒋᐧᐸ 4:45 ᑎᐸᐃᑲᓀᔭᒃ ᐅᓇᑯᔑᒃ ᐃᐃᐧᐁ ᐁᑭᔑᑲᒃ ᑲᐊᓐᑕᐧᐁᑕᐧᑲᑭᓐ ᒋᐃᔑᐧᐊᐸᓐᑕᒧᐧᐊᒡ. 

ᑫᔭᐱ ᓇ ᑭᑕᓐᑕᐧᐁᑕᓐ ᒋᐧᐃᓐᑕᒪᑯᔭᓐ. 

ᑭᔥᐱᓐ ᑫᔭᐱ ᐊᓐᑕᐧᐁᑕᒪᓐ ᒋᐧᐃᑕᒪᑯᔭᓐ ᐊᓂᓐ ᑫᐃᔑᒋᑫᔭᐸᓐ ᒋᐱᑕᐧᑭᔭᓐ ᑭᑕᐅᓐᑎᓇᓐ ᒋᐃᓇᐱᔭᓐ ᐃᐃᒪ 
ᑲᐊᐱᑕᒪᑫᐧᐊᒡ ᑲᐊᐸᒋᑐᐧᐊᒡ ᒪᒪᑲᑕᐱᑯᒃ  HYPERLINK “http://www.oeb.gov.on.ca” 
www.ontarioenergyboard ᑫᒪ ᑭᑭᑐᐧᐃᓂᒃ ᐧᐃᐅᒋ ᑲᓄᓇᐧᑕ ᐧᐁᑎ ᑲᐃᔑᐊᓄᑭᐧᐊᒡ 1-877-632-2727.

ᑭᒋᑫᑯᓐ ᐅᐅᐧᐁ 

ᑭᔥᐱᓐ ᒧᔥᑭᓀᐱᐊᓯᐧᐊᓐ ᑲᐃᔑᓇᓇᑲᑕᐧᐁᓐᑕᒪᓐ ᐃᐃᒪ ᐅᔑᐱᐊᒪᑫᐧᐃᓂᒃ ᑲᐧᐃᐅᒋ ᐅᓀᓐᒋᑲᑌᑭᓐ 
ᑲᐧᐃᐃᔑ ᑭᔑᐅᓯᒋᑲᓂᐧᐊᒃ ᑫᒪ ᐧᐃᐧᐃᒋᓯᐧᐊᓐ ᐅᐅᒪ ᑕᔑᓐᒋᑫᐧᐃᓂᒃ ᑲᐧᐃᐃᒪᑕᓄᑭᓇᓂᐧᐊᒃ, ᒥᐱᑯ 
ᐱᓴᓐ ᑫᐃᔑᒪᑕᓄᑲᑕᒧᐧᐊᒡ ᑲᐊᐱᑕᒪᑫᐧᐊᒡ ᒋᐧᐃᒋᐧᑕᓯᐧᐊᓐ ᑲᔦ ᑲᐧᐃᓐ ᒥᓇᐧᐊ ᑲᐱᐧᐃᓐᑕᒪᑯᓯᒃ ᐊᓂᓐ 
ᑲᐧᐃᐃᔑ ᒪᑕᓄᑭᓇᓂᐧᐊᒃ.

ᐅᔑᐱᐃᑲᓇᓐ ᑫᐃᔑᓂᔕᐃᑲᑌᑭᓐ
ᑲᐊᐱᑕᒪᑫᐧᐊᒡ:    
  
Ontario Energy Board
P.O. Box 2319
27th Floor
2300 Yonge Street
Toronto ON  M4P 1E4
Attention: Board Secretary
Filings: https://www.errr.ontarioenergyboard/ 

E-mail: boardsec@ontarioenergyboard
Tel: 1-888-632-6273 (Toll free)
Fax: 416-440-7656

ᑲᑭᒧᔥᑭᓀᐱᐃᑫᒡ:

Hydro One Remote Communities Inc.
483 Bay St.
 8th Floor, South Tower
Toronto ON  M5G 2P5
Attention: Ms. Anne-Marie Reilly

E-Mail: regulatory@hydroone.com
Tel: +1 (416) 345-6482  
Fax: +1 (416) 345-5866

 
ᒣᐧᑲ ᐊᐱ ᒥᑭᓯᐧᐃᑭᓯᔅ 21, 2011 ᑲᑭᐅᔑᐱᐃᑲᑌᒃ ᐅᕋᓐᑐ ᑭᒋᐅᑌᓇᒃ

ᐅᓐᑌᕆᐅ ᐃᔥᑯᑌᐧᐃᔭᑉ ᑲᐊᐱᑕᒪᑫᐧᐊᒡ

ᑲᑭᐅᔑᐱᐅᑎᓱᒡ

ᑭᕐᔅᑎᓐ ᐧᐊᓕ
ᑲᐅᔑᐱᐃᑫᐧᐃᑭᒪᐧᐃᒡ ᐊᐱᑕᒪᑫᐧᐃᓂᒃ

Ontario Energy 
Board

Commission de l’énergie
de l’Ontario

ᐧᐃᓐᑕᒪᑫᐧᐃᓐ ᑭᐸᑭᑎᓂᑲᑌ ᐁᑲᐧᑫᐧᑌᓇᓂᐧᐊᒃ ᑲᔦ ᑲᐧᐃᓇᓇᑲᒋᒋᑲᑌᒃ

ᑭᒧᔥᑭᓀᐱᐃᑫ ᐊᔾᑦᕈ ᐧᐊᓐ ᐃᔥᑯᑌᐧᐃᔭᑉ ᑭᐧᐁᑎᓄᒃ ᑕᔑᑫᐧᐃᓇᓐ ᐁᐧᐃᒥᓄᐱᐊᒧᐧᐊᒡ ᐅᑕᓄᑭᐧᐃ ᒪᓯᓇᐃᑲᓀᓯᒥᐧᐊ ᒋᐅᒋ ᐊᓐᒋᓭᒋᑲᑌᓯᓄᑭᓐ 
ᐸᑫᐱᐃᑲᓇᓐ 2.7.1.2, 2.7.2, 2.8.1, 2.8.2, 4.2.2.3, 4.2.3.1(a), 6.1.2.1, 6.1.2.2 ᑲᔦ 7.10 ᑲᐃᔑᐱᒥᐊᓄᑲᑌᒃ ᐃᔥᑯᑌᐧᐃᔭᑉ

